
«Ոստիկանությունում ծառայության մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի ընդունման

1. Ընթացիկ իրավիճակը և իրավական ակտի ընդունման անհրաժեշտությունը
«Ոստիկանությունում ծառայության մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագծի ընդունումը բխում է ՀՀ կառավարության 2016 թվականի գործունեության միջոցառումների ծրագրի 102-րդ կետի պահանջից:
Նախագծի ընդունումը պայմանավորված է ոստիկանության ուսումնական հաստատությունում ընդունելությունը խթանելու, ոստիկանությունում առաջացող թափուր հաստիքներն առավել արդյունավետ համալրելու անհրաժեշտությամբ:
«Ոստիկանությունում ծառայության մասին» ՀՀ օրենքում 2011թ. դեկտեմբերի 8-ին կատարված փոփոխություններով սահմանվել է մասնագիտական կրթության պահանջ, համաձայն որի ոստիկանության կրտսեր խմբի պաշտոններում կարող են ծառայության անցնել «Ոստիկան» որակավորմամբ մասնագիտական կրթություն ունեցող քաղաքացիները, իսկ միջին խմբի պաշտոններում` «Ոստիկան-սպա» որակավորմամբ մասնագիտական կրթություն ունեցող քաղաքացիները: Մինչև նշված օրենսդրական փոփոխությունների կատարումը ոստիկանությունում ծառայության կարող էին անցնել շուրջ 100 տարբեր մասնագիտություններ ունեցող քաղաքացիներ: 
Վերը նշված փոփոխությունների արդյունքում ոստիկանությունում ծառայության էին անցնելու մասնագիտական (ոստիկանական) կրթություն ունեցող քաղաքացիներ, ինչն էապես կնպաստեր ոստիկանության ստորաբաժանումների պրոֆեսիոնալիզմի մակարդակի բարձրացմանը: Դրա հետ մեկտեղ նշված կարգավորումն առաջացնում է էական խոչընդոտներ միջին և կրտսեր խմբերի թափուր հաստիքների համալրման աշխատանքներում, մասնավորապես.
Վերջին 5 տարիների միջին խմբի թափուր հաստիքների համալրման վերլուծությունից պարզվում է, որ ոստիկանության կրթահամալիրի ակադեմիայի և քոլեջի առկա ուսուցման, ինչպես նաև կրտսեր խմբից հեռակա ուսուցմամբ սովորող շրջանավարտների թիվը կազմում է միջին խմբում նշանակվածների ընդհանուր թվի շուրջ 30 տոկոսը: Իսկ վերջին 5 տարիների ընթացքում սպայական պաշտոններից ազատվածների թվաքանակը 10 տոկոսով գերազանցում է ոստիկանության միջին խմբում նշանակվածների թվաքանակին, և 74 տոկոսով` կրթահամալիրի շրջանավարտների թվաքանակին, այն դեպքում, երբ շրջանավարտների թիվը վերջին 5 տարիների ընթացքում միջինը կազմել է շուրջ 150:   
Բացի այդ, ոստիկանության կրթահամալիրի շրջանավարտների տեղաբաշխման (պաշտոնի նշանակման) աշխատանքներն իրականացվում են տարեկան մեկ անգամ` հիմնականում հուլիս-օգոստոս ամիսներին: Հետևաբար, եթե տեղաբաշխման աշխատանքների ավարտից հետո, օրինակ՝ սեպտեմբեր ամսին, ծառայողներ ազատվեն ոստիկանությունում ծառայությունից, ապա հաջորդ 11 ամիսների ընթացքում ՀՀ ոստիկանության միջին խմբի պաշտոններում նշանակումներ չեն կարող իրականացվել, և այդ պաշտոնները կմնան թափուր:
ՀՀ կառավարության 2006 թվականի հունվարի 12-ի թիվ 73-Ն որոշման համաձայն «Ոստիկանական գործ» մասնագիտությամբ նախնական մասնագիտական կրթության արդյունքում «Ոստիկան» մասնագիտական որակավորում շնորհվում է 3 ամսվա, իսկ 2018 թվականի հունվարի 1-ից հետո` 6 ամսվա ուսումնառությունից հետո: Հարկ է նշել, որ «Ոստիկան» մասնագիտական որակավորում շնորհելու համար ի սկզբանե ուսումնառության տևողությունը նախատեսված է եղել 6 ամիս, սակայն թափուր հաստիքների համալրման անհրաժեշտությունից ելնելով, 27.03.2014թ. թիվ 331-Ն որոշմամբ լրացում է կատարվել, համաձայն որի ուսումնառության տևողությունը մինչև 2016 թվականի հունվարի 1-ը` սահմանվել է 3 ամիս: Իսկ ՀՀ կառավարության 04.02.2016թ. թիվ 85-Ն որոշմամբ 3-ամսյա ուսուցում իրականացնելու հնարավորությունը երկարաձգվել է մինչև 2018թ. հունվարի 1-ը, ինչը կրտսեր խմբի թափուր հաստիքները համալրելուն ուղղված ժամանակավոր լուծում է: Այսինքն` 2018 թվականի հունվարի 1-ից հետո կրկին բարձրանալու է ոստիկանության կրտսեր խմբի պաշտոնների համալրման խնդիրը:
Վերլուծությունը ցույց է տվել, որ կտրուկ նվազել է ՀՀ ոստիկանության կրթահամալիրի ակադեմիայի դիմորդների քանակը (օրինակ՝ 2009թ. ՀՀ ոստիկանության ակադեմիա ընդունվելու համար դիմել են 718 դիմորդ, որոնցից ընդունվել են 188-ը, իսկ 2014թ. դիմել է ընդամենը 81 դիմորդ, որոնցից ընդունվել է 36-ը: Ընդ որում, 2009թ.-ին սահմանված է եղել 190 տեղ, իսկ 2014թ-ին՝ 100: 
ՀՀ ոստիկանության կրթահամալիրի քոլեջում առաջին ընդունելությունը կատարվել է 2011թ-ին: Ուսումնասիրությունից երևում է, որ ընդամենը 4 տարում ակնհայտ նվազել է նաև քոլեջի դիմորդների քանակը: Այսպես՝ 2011թ. սահմանված էր ընդունելության 65 տեղ, դիմել էր 96 դիմորդ, որոնցից ընդունվել էր ընդամենը 64-ը, իսկ 2014թ. արդեն իսկ սահմանվել է 105 տեղ, սակայն դիմել է ընդամենը 70 դիմորդ, որոնցից ընդունվել են ընդամենը 32-ը: Հատկացված տեղերից քիչ դիմելու դեպքում մրցակցային սկզբունքը մղվում է երկրորդ պլան, և առաջնայնություն է տրվում հատկացված տեղերի համալրման սկզբունքին:

2. Առաջարկվող կարգավորման բնույթը
«Ոստիկանությունում ծառայության մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագծով նախատեսվում է ոստիկանության միջին խմբի պաշտոններում, բացի ոստիկանական միջին մասնագիտական կրթություն ունեցող քաղաքացիներից, հնարավորություն ընձեռել նշանակելու նաև համապատասխան մասնագիտությամբ բարձրագույն կրթություն ունեցող քաղաքացիներին, ինչպես նաև հանել ավագ, գլխավոր և բարձրագույն խմբի համար նախատեսված ոստիկանական կրթության պահանջը: Տվյալ դեպքում հնարավոր կլինի ոստիկանության միջին խմբի պաշտոնները համալրել ոչ միայն ոստիկանության ուսումնական հաստատության շրջանավարտներով, այլ նաև համապատասխան մասնագիտությամբ բարձրագույն կրթություն ունեցող քաղաքացիներով: Իսկ ոստիկանության ծառայողներին ներկայացվող մասնագիտական պահանջները սահմանելու իրավասությունը կվերապահվի ՀՀ կառավարությանը:
Հաշվի առնելով, որ ոստիկանության համար կադրեր պատրաստող հիմնական բուհը ոստիկանության կրթահամալիրն է, ոստիկանության միջին խմբի պաշտոններում նշանակում կատարելու համար նախագծով սահմանվում է առաջնահերթություն, որի համաձայն պաշտոնի կարող են նշանակվել նախ` ոստիկանության ուսումնական հաստատությունում պետական պատվերի շրջանակում բարձրագույն կամ ոստիկանական միջին մասնագիտական կրթություն ստացած ծառայողները, հետո` ոստիկանության ուսումնական հաստատությունում վճարովի հիմունքներով բարձրագույն կրթություն ստացած քաղաքացիները, այնուհետև` Հայաստանի Հանրապետության կառավարության կողմից սահմանված համապատասխան մասնագիտությամբ բարձրագույն կրթություն ունեցող քաղաքացիները: Այս դեպքում ոստիկանության միջին խմբի պաշտոններում նշանակելուց հետո այդ անձանց համար, բացառությամբ ոստիկանության ուսումնական հաստատությունում պետական պատվերի շրջանակում կրթություն ստացած ծառայողների, կսահմանվի վեցամսյա փորձաշրջան: Առաջարկությունը բխում է ՀՀ աշխատանքային օրենսգրքի 91-րդ հոդվածից, որի 1-ին մասի համաձայն` աշխատանքային պայմանագրի կնքման ժամանակ կողմերի համաձայնությամբ կարող է սահմանվել փորձաշրջան: Այն կարող է սահմանվել գործատուի ցանկությամբ` նախատեսված աշխատանքին (պաշտոնին) աշխատողի համապատասխանությունը ստուգելու նպատակով, կամ աշխատանքի ընդունվողի ցանկությամբ` առաջարկվող աշխատանքին (պաշտոնին) իր համապատասխանությունը որոշելու համար: Միաժամանակ, ՀՀ աշխատանքային օրենսգրքի 92-րդ հոդվածի 2-րդ մասը հնարավորություն է տալիս օրենսդրությամբ նախատեսված դեպքերում փորձաշրջան սահմանել մինչև վեց ամիս ժամկետով: 
[bookmark: _GoBack] Նշված լրացմամբ պայմանավորված` օրենքում որպես ոստիկանությունում ծառայությունից ազատելու և ոստիկանության կոչումից զրկելու հիմք են նախատեսվում սահմանված փորձաշրջանի արդյունքները (ՀՀ աշխատանքային օրենսգրքի 109-րդ հոդվածի համաձայն փորձաշրջանի արդյունքներն աշխատանքային պայմանագիրը լուծելու հիմք են): 
Նախագծով ավագ և գլխավոր խմբի պաշտոններում նշանակում կատարելու համար անհրաժեշտ պայմանները համապատասխանեցվել են իրական կյանքում առաջացող և անհրաժեշտ չափանիշներին: Մասնավորապես, պրակտիկան ցույց է տալիս, որ գլխավոր խմբում նշանակվելու համար գործող օրենքով նախատեսված 8 տարվա միջին խմբի ծառայության ստաժը միշտ չէ, որ երաշխավորում է բարձր պրոֆեսիոնալիզմ և անձնական հատկանիշներ ունեցող կադրերի հայտնաբերումը և առաջխաղացումը: Ուստի նախագծով նախատեսվել է պաշտոնի նշանակման` ընդհանուր կանոնից բացառություն կազմող այլ իրավակարգավորում` մասնագիտական հանձնաժողովի երաշխավորությունը (ծառայողական գերազանց ցուցանիշներ և անձնական բարձր որակներ ունենալու դեպքում):
Նախագծով ոստիկանության ուսումնական հաստատությունում պետական պատվերի շրջանակներում կրթություն ստացող սովորողների համար ուսման ողջ ժամանակահատվածում սահմանվում է վարձատրություն ստանալու իրավունք` ՀՀ-ում սահմանված նվազագույն աշխատավարձի չափով:
Նշված կարգավորումները իրավական խթան կհանդիսանան ոստիկանության կրթահամալիրում սովորելու համար, միաժամանակ կվերացնեն սովորողների և պրակտիկ ոստիկանների սոցիալական կարգավիճակի նկատմամբ տարբերակված մոտեցումը («Ոստիկանությունում ծառայության մասին» ՀՀ օրենքի 3-րդ հոդվածի 1-ին մասի 2-րդ կետի համաձայն՝ ոստիկանության ծառայող են համարվում նաև Հայաստանի Հանրապետության ոստիկանության ուսումնական հաստատությունում պետական պատվերի շրջանակներում սովորող, ինչպես նաև Հայաստանի Հանրապետության կամ օտարերկրյա պետությունների ուսումնական հաստատություն Հայաստանի Հանրապետության ոստիկանության կողմից գործուղված առկա ուսուցման ձևով սովորող Հայաստանի Հանրապետության քաղաքացիները):

3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը
Նախագիծը մշակվել է ՀՀ ոստիկանության կողմից:
4. Ակնկալվող արդյունքը
Օրինագծերի ընդունման արդյունքում՝ 
1) կմեծանա ոստիկանության ուսումնական հաստատությունում սովորելու ցանկություն ունեցող անձանց թիվը.
2) հնարավորություն կտրվի ոստիկանության թափուր պաշտոնները համալրել առավել որակյալ կադրերով  (քանակից՝ որակ).
3) համապարփակ և ամբողջական լուծում կտրվի կադրային համալրվածության խնդրին.
4) սոցիալական լրացուցիչ երաշխիքներ կսահմանվեն ոստիկանության ուսումնական հաստատությունում սովորողների համար, որոնք օրենքի ուժով ունեն ոստիկանության ծառայողի կարգավիճակ.
5) կբարձրանա  ոստիկանական մասնագիտության հեղինակությունը:
ՀՀ    ՈՍՏԻԿԱՆՈՒԹՅՈՒՆ

ՏԵՂԵԿԱՆՔ
«Ոստիկանությունում ծառայության մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի ընդունման կապակցությամբ այլ նորմատիվ իրավական ակտերի ընդունման անհրաժեշտության մասին

«Ոստիկանությունում ծառայության մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի ընդունման կապակցությամբ այլ օրենքներ ընդունել անհրաժեշտ չէ:

ՀՀ    ՈՍՏԻԿԱՆՈՒԹՅՈՒՆ


Տ Ե Ղ Ե Կ Ա Ն Ք 
«Ոստիկանությունում ծառայության մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման մասին

	Պետական բյուջեի կամ տեղական ինքնակառավարման մարմինների բյուջեների վրա ազդեցությունը

	Ցուցանիշներ 
	ընթացիկ 2015թ. 
	Հաջորդող 3 տարիները 

	
	
	2016թ. 
	2017թ. 
	2018թ. 

	
	Ըստ 2015թ. պետական բյուջեի  

	Փոխու-թյունը 2015թ. պետական բյուջեի  համեմատ
	Փոփոխությունն ընթացիկ տարվա համեմատ 
	Փոփոխությունն ընթացիկ տարվա համեմատ 
	Փոփոխությունն ընթացիկ տարվա համեմատ 

	1 
	2 
	3 
	4 
	5 
	6 

	1.Եկամուտներ
	0
	0.0
	0.0
	0.0
	0.0

	1.1. պետական բյուջեի եկամուտներ 
	0
	0.0
	0.0
	0.0
	0.0

	1.2. ՏԻՄ եկամուտներ 
	X
	X
	X
	X
	X

	2. Ծախսեր
	0.0
	0.0
	0.0
	368.434.8
	368.434.8

	2.1. պետական բյուջեի ծախսեր
	0.0
	0.0
	0.0
	368.434.8
	368.434.8

	2.2. ՏԻՄ բյուջեի ծախսեր 
	X
	X
	X
	X
	X

	3. Ֆիսկալ ազդեցության գնահատական
	
	
	
	
	

	3.1. պետական բյուջե 
	
	
	
	
	

	3.2. ՏԻՄ բյուջե 
	
	
	
	
	

	4. Եկամուտների և ծախսերի հաշվարկների մանրամասն ներկայացում (անհրաժեշտության դեպքում կարող է ներկայացվել հավելվածի տեսքով) 
	
	
	
	
	

	4.1. Եկամուտների գնահատում
	
	
	
	
	

	4.2. Ծախսերի գնահատում 
	
	
	
	
	

	5.  Այլ տեղեկություններ (եթե այդպիսիք առկա են) 
	
	
	
	
	




ՀՀ    ՈՍՏԻԿԱՆՈՒԹՅՈՒՆ

Տ Ե Ղ Ե Կ Ա Ն Ք 
«Ոստիկանությունում ծառայության մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագծի քննարկմանը հասարակության մասնակցության մասին


«Ոստիկանությունում ծառայության մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագիծը հանրային քննարկումներ կազմակերպելու նպատակով 11.08.15թ. տեղադրվել է Հայաստանի Հանրապետության ոստիկանության Police.am պաշտոնական կայքի «Օրենսդրություն» բաժնի «Հանրային քննարկումներ» ենթաբաժնում:


ՀՀ    ՈՍՏԻԿԱՆՈՒԹՅՈՒՆ




